Депутаттар – ҚР Парламенті Мәжілісіндегі партия Фракциясының мүшелері Батыс Қазақстан облысына жұмыс сапарымен келді 
Халық қалаулылары, «Нұр Отан» партиясы Фракциясының мүшелері Е.Козлов, Г.Щегельский, С.Симонов және С.Имашева Батыс Қазақстан облысына жұмыс сапарымен келді. Мәжілісмендер Мамандандырылған халыққа қызмет көрсету орталығына (МХҚКО) барып, жұмысымен танысып, сайлаушылармен кездесті.  

«Парламенттің кезекті сессиясының қорытындылары бойынша біз тұрғындармен Парламент жұмысымен және де Мемлекет басшысының Бес әлеуметтік бастамаларының жүзеге асырылып жатқандығын жеткізу мақсатында кездесулер өткізудеміз. Осы жұмыс аясында біз бүгін МХҚКО келіп тұрмыз. Аталмыш орталықтың жұмысы көңілден шықты. Бұл Қазақстанда ең жаңа әрі халыққа қызмет көрсету орталықтардың үздігі деп айтуға болады. Іші өте кең, халыққа барлық жағдай жасалған, қызмет көрсетудің барлық түрлері бар, соның ішінде, электрондық қызмет барлық жерде көрсетіліп стандарттарға сай жұмыс істеуде», - деді депутат С.Имашева.  

МХҚКО басшысы Л.Құсайынова өз тарапынан орталық үстіміздегі жылдың 31 мамыр күні ашылғаны, азаматтарды таңғы тоғыздан кешкі алтыға дейін қабылдап, күніне шамамен 500-600 тұрғынға қызмет көрсетілетіні, айына сегіз мың өтініш келіп түсетіні және жүргізуші куәлігі екі сағатта дайын болатындығы, халықтың ризашылығы туралы хабарлап берді.   
